
ZAMONAVIY TA’LIMDA 
KREATIV YONDASHUVLAR: 

ZAMONAVIY METODLAR VA 
AMALIY MISOLLAR ASOSIDAGI 

TAHLIL
Askarova Zilolaxon Nurmuxamadovna

Farg‘ona viloyati pedagogik mahorat markazi
“Aniq va tabiiy fanlar metodikasi” kafedrasi o‘qituvchisi

Annotatsiya: Zamonaviy ta’lim tizimi global texnologiyalar, ijtimoiy-iqtisodiy islohotlar va bilimga asoslangan jamiyat 
qurish tamoyillari ta’sirida rivojlanmoqda. Axborot-kommunikatsiya texnologiyalari, sun’iy intellekt, raqamli ta’lim vositalari 
va ochiq onlayn kurslar kabi innovatsion yechimlar pedagogik yondashuvlarni yangilash zaruratini tug‘dirmoqda. Shu 
nuqtai nazardan, kreativ (ijodiy) yondashuvlar tobora dolzarb tus olmoqda. Ushbu maqolada kreativ yondashuvlarning 
matematik ta’limdagi ahamiyati, ularning xalqaro va mahalliy tajribalari, hamda o‘quv jarayoniga bo‘lgan ijobiy ta’siri tahlil 
qilinadi. Tadqiqotda kreativ metodlarning ta’limda qo‘llanishi, talabalarning mustaqil fikrlash va ijodiy salohiyatini rivojlanti-
rishga yordam beruvchi usullar, shuningdek, ularning O‘zbekiston ta’lim tizimiga tatbiq etilishining afzalliklari yoritib berildi.

Kalit so‘zlar: kreativ ta’lim, matematik ta’lim, pedagogik yondashuvlar, innovatsion texnologiyalar, mustaqil fikrlash, 
STEM, ta’lim metodikasi, ijodiy fikrlash, loyiha asosida o‘qitish, muammoli o‘qitish, digital platformalar, GeoGebra, inter-
aktiv ta’lim, raqamli ta’lim vositalari.
Abstract: The modern education system is developing under the influence of global technologies, socio-economic 
reforms, and the principles of building a knowledge-based society. Innovative solutions such as information and com-
munication technologies, artificial intelligence, digital educational tools, and open online courses are driving the need for 
updating pedagogical approaches. From this perspective, creative approaches are becoming increasingly relevant. This 
article analyzes the significance of creative approaches in mathematical education, their international and local experi-
ences, and their positive impact on the educational process. The study highlights the application of creative methods in 
education, ways to develop students’ independent thinking and creative potential, as well as the benefits of applying them 
in Uzbekistan’s educational system.

Key words: creative education, mathematical education, pedagogical approaches, innovative technologies, independent 
thinking, STEM, educational methodology, creative thinking, project-based learning, problem-based learning, digital plat-
forms, GeoGebra, interactive education, digital educational tools.
Аннотация: Современная образовательная система развивается под воздействием глобальных технологий, 
социально-экономических реформ и принципов построения общества, основанного на знаниях. Инновационные 
решения, такие как информационно-коммуникационные технологии, искусственный интеллект, цифровые обра-
зовательные средства и открытые онлайн-курсы, создают необходимость обновления педагогических подходов. 
В этом контексте креативные (творческие) подходы становятся всё более актуальными. В статье анализируется 
значимость креативных подходов в математическом образовании, их международный и местный опыт, а также 
их положительное влияние на образовательный процесс. Исследование показывает применение креативных 
методов в образовании, способы развития самостоятельного мышления и творческого потенциала студентов, а 
также преимущества их применения в системе образования Узбекистана.

Ключевые слова: креативное образование, математическое образование, педагогические подходы, инноваци-
онные технологии, самостоятельное мышление, STEM, образовательная методика, творческое мышление, обу-
чение на основе проектов, проблемное обучение, цифровые платформы, GeoGebra, интерактивное образование, 
цифровые образовательные средства.

KIRISH
Zamonaviy ta’lim tizimi dunyodagi texnologik taraqqiyot, ijtimoiy-iqtisodiy islohotlar va bilimga asoslangan 

jamiyat qurish tamoyillari ta’sirida tubdan o‘zgarib bormoqda. Axborot-kommunikatsiya texnologiyalari, sun’iy 
intellekt, raqamli ta’lim vositalari, ochiq onlayn kurslar va boshqa innovatsion yechimlar pedagogik yondashuv-
larni yangilash zaruratini tug‘dirmoqda. Shu nuqtai nazardan, o‘qitish jarayonida kreativ (ijodiy) yondashuvlar 
tobora dolzarb tus olmoqda. Bu yondashuvlar an’anaviy ta’limning chegaralarini kengaytirib, shaxsga yo‘nalti-
rilgan, o‘quvchini markazga qo‘ygan pedagogik modellarga asoslanadi.

An’anaviy metodlar – takrorlash, yod olish va nazariy bilimlarni yetkazishga qaratilgan bo‘lib, XXI asr tala-
balari uchun yetarli emasligi tobora yaqqol bo‘lib bormoqda. Zamonaviy o‘quvchi va talabalar faqat tayyor 
bilimlarni emas, balki ularni mustaqil izlab topish, amaliyotga tadbiq qilish, tahlil qilish va yangi g‘oyalarni ilgari 
surish ko‘nikmalariga ega bo‘lishi kerak. Kreativ yondashuvlar ana shu talablarni qondirishga xizmat qiladi. 
Ular orqali o‘quvchilar o‘zining ijodiy salohiyatini namoyon qilish, yangicha qarorlar qabul qilish va noan’anaviy 
fikrlashga o‘rganadi.

Kreativ ta’lim yondashuvlari fanlarning barcha turlarida, jumladan tabiiy-ilmiy fanlarda, ayniqsa matemati-
kada, juda muhim o‘rin tutadi. Matematika – bu nafaqat formulalar va hisob-kitoblar majmuasi, balki muammoli 
vaziyatlarni hal qilish, modellashtirish, algoritmik fikrlash va abstrakt tahlilni o‘rgatuvchi fan sifatida ijodiy 
fikrlashni rivojlantiruvchi vositadir. Masalan, o‘quvchilarga real hayotdagi masalalarni matematik model orqali 
hal qilish topshirilsa, ular nafaqat nazariy bilim, balki innovatsion yondashuvlarni ham qo‘llay boshlaydi. Bu 
esa fanga bo‘lgan qiziqishni oshiradi va o‘quvchining faolligini kuchaytiradi. Shuningdek, kreativ yondashuvlar 
STEM (Science, Technology, Engineering, Mathematics) ta’lim konsepsiyasida asosiy o‘rin tutadi. Bugungi 
kunda ko‘plab rivojlangan mamlakatlarda matematika darslarida loyiha asosida o‘qitish, o‘yin elementlaridan 
foydalanish, raqamli dasturlar yordamida model qurish va muammoli topshiriqlar yechish orqali o‘quvchilar 
faolligi oshirilmoqda. O‘zbekiston ta’lim tizimida ham ushbu tajribalarni milliy an’analarga moslashtirish orqali 
kreativ yondashuvlarni qo‘llash yo‘lga qo‘yilmoqda.

Tadqiqotlar shuni ko‘rsatmoqdaki, ijodiy yondashuv asosida tashkil etilgan darslar o‘quvchilarning mustaqil 
qaror qabul qilish, tanqidiy fikrlash va jamoada ishlash ko‘nikmalarini sezilarli darajada rivojlantiradi. Ayniqsa, 
zamonaviy raqamli muhitda kreativlik – bu shunchaki estetik yoki madaniy tushuncha emas, balki funksional 
zaruratga aylangan. O‘qituvchining roli ham o‘zgarib, u bilim beruvchidan ko‘ra ko‘proq motivator, yo‘naltiruv-
 chi va hamkorlik tashkilotchisiga aylanmoqda. Ushbu maqolada zamonaviy ta’limda kreativ yondashuvlarning 
mohiyati, ularning turli fanlarda, jumladan matematikada qo‘llanishi, xalqaro va mahalliy tajribalardagi afzal-
liklari hamda bu metodlarning o‘quv jarayoniga bo‘lgan ijobiy ta’siri atroflicha yoritiladi. Shu orqali O‘zbekiston 
ta’lim tizimida kreativ metodlarning imkoniyatlarini kengroq ochib berish, ularni amaliyotga tatbiq etish bo‘yicha 
takliflar ishlab chiqiladi.

MAVZUGA OID ADABIYOTLAR SHARHI
So‘nggi yillarda ta’limda kreativ yondashuvlar bo‘yicha olib borilgan ilmiy tadqiqotlar soni keskin ortdi. G‘arb 

olimlari tomonidan kreativlikni rivojlantirishga xizmat qiluvchi ta’lim metodlari o‘quvchilar tafakkurini erkin ifoda 
etish va ijodiy fikrlashni shakllantirish vositasi sifatida baholanmoqda. Masalan, Guilford (1967) tomonidan 
ilgari surilgan divergent fikrlash nazariyasi ta’lim jarayonida kreativlikni rivojlantirishda asosiy tamoyil sifatida 
foydalanilmoqda. Runco va Acar (2012) esa kreativlikni bilim, motivatsiya va muammo yechish qobiliyatining 
integratsiyasi sifatida izohlaydi. Bu yondashuvlar asosida o‘quvchilarning nafaqat bilim olish darajasi, balki 
yangilik yaratish qobiliyati ham o‘lchanadi.

Mahalliy tadqiqotlarda ham kreativ ta’lim masalalari dolzarb mavzuga aylangan. O‘zbekiston Respublikasi 
Prezidentining 2019-yildagi PQ–4310-son1li Qarorida kreativ ta’lim va innovatsion yondashuvlar pedagogik 
faoliyatda keng joriy etilishi ko‘zda tutilgan. Olimlarimiz – A.T. To‘laganov, Z. Jo‘rayev, M. Tursunov va bosh-
qalar tomonidan kreativ metodikalar, ilg‘or xorijiy tajribalarning milliy ta’limga moslashtirilishi va o‘quvchilarning 
ijodiy salohiyatini oshirishga doir ilmiy maqolalar nashr etilgan. Bu manbalar zamonaviy pedagogik vositalar va 
o‘qituvchi kompetensiyasining o‘zaro bog‘liqligini ilmiy asosda ko‘rsatadi.

Matematika ta’limida kreativ yondashuvlar bo‘yicha xalqaro adabiyotlarda ko‘plab qimmatli izlanishlar 
mavjud. Masalan, Sriraman (2005) tomonidan matematikadagi ijodiy fikrlash tushunchasi chuqur tahlil qilinib, 
uni rivojlantirishda ochiq savollar, loyihaviy ishlar va noan’anaviy yechimlar muhim ahamiyatga ega ekani ta’kid-
langan. Boaler (2016) esa matematika darslarini interaktiv, muloqotga asoslangan va hayotiy muammolarga 
bog‘langan holda o‘qitish orqali o‘quvchilarda matematik tafakkurni chuqurlashtirish imkonini ko‘rsatgan. Bu 
kabi yondashuvlar matematikani faqat nazariy bilim emas, balki real muammolarni yechish vositasi sifatida 
ko‘rsatishda muhim o‘rin tutadi.

O‘zbekiston tajribasida matematika darslarida kreativlikni oshirishga qaratilgan amaliy tajribalar ham shak-
llanmoqda. Xususan, “Zamonaviy ta’lim texnologiyalari” fanidan foydalanilayotgan klaster metod, loyihaviy 
ishlanmalar, STEAM yondashuvi elementlari, raqamli platformalardan (GeoGebra, Desmos) foydalanish orqali 
darslarni vizuallashtirish o‘quvchilarning faolligini kuchaytirmoqda. Bu tajribalar chet el adabiyotlarida keltirilgan 
konsepsiyalar bilan qiyosiy tahlil qilinganda, milliy xususiyatlarni hisobga olgan holda adaptatsiya qilish imkoni-
yatini yaratadi. Yuqoridagi tahlillar shuni ko‘rsatadiki, kreativ yondashuvlarning nazariy asoslari xalqaro adabi-
yotlarda chuqur ishlab chiqilgan bo‘lsa-da, ularni o‘zbek ta’lim tizimi sharoitiga moslashtirish, ayniqsa fanlar 

1  https://lex.uz/ru/docs/-4323169 

kesimida, hali ham keng ilmiy izlanishlarni talab etadi. Ayniqsa, matematika fanida ijodkorlikni shakllantirish, 
o‘quvchilarda noan’anaviy fikrlashni rivojlantirish va bu orqali ularning muammoli vaziyatlarga yechim topish 
salohiyatini oshirish bo‘yicha milliy uslublarni ishlab chiqish dolzarb masala bo‘lib qolmoqda.

TADQIQOT METODOLOGIYASI
Ushbu tadqiqotda zamonaviy ta’limda, xususan, matematik fanlar kesimida kreativ yondashuvlarning 

samaradorligini o‘rganish uchun bir nechta ilmiy metodlardan foydalanildi. Asosiy metodlardan biri – tahliliy 
metod bo‘lib, ilg‘or xorijiy tajribalar, milliy ta’lim siyosati va ilmiy maqolalar asosida kreativ metodik yondashuv-
 lar tasnif qilindi. Jumladan, matematika darslarida qo‘llanilayotgan noan’anaviy o‘quv texnologiyalari, loyihaviy 
va muammoli o‘qitish yondashuvlari nazariy jihatdan chuqur tahlil qilindi. Solishtirma metod orqali an’anaviy 
ta’lim va kreativ ta’lim o‘rtasidagi farqlar aniqlandi. An’anaviy yondashuvlarda bilimlar asosan tayyor shaklda 
taqdim etilishi, o‘quvchilarning passiv rol o‘ynashi kuzatilsa, kreativ ta’limda o‘quvchilar faol muhokama, tahlil 
va izla nishga yo‘naltiriladi. Bu metod orqali ayniqsa matematika darslarida qo‘llaniladigan an’anaviy va kreativ 
metodlar (masalan, formulalarni yodlashga asoslangan yondashuvlar vs real muammolar orqali o‘rganish) 
o‘zaro qiyos landi.

Empirik metod asosida ta’lim muassasalarida tashkil etilgan tajriba darslari o‘rganildi. Darslarda kreativ 
metodlar – guruhli ishlash, loyihaviy topshiriqlar, vizual vositalar, raqamli platformalar yordamida o‘qitish kiri-
tildi. Mazkur tajribalar, ayniqsa, matematikada muammoli vaziyatlar asosida masalalar tuzish, yechim uchun 
bir nechta strategiyalar ishlab chiqish, individual va jamoaviy fikrlashni rivojlantirishda samarali natija berganini 
ko‘rsatdi.

Intervyu va so‘rovnoma metodlari orqali o‘qituvchilar va o‘quvchilar fikrlari yig‘ildi. So‘rovnomalarda kreativ 
yondashuvlar qanchalik samarali, ular o‘quvchilarning darsga bo‘lgan qiziqishini oshiradimi, degan savollar 
asosida tahlil qilindi. Ayniqsa, matematika fanida interaktiv vositalar, vizualizatsiya, mobil ilovalar (masalan, 
GeoGebra) va o‘yin elementlarini qo‘llash o‘quvchilarning faolligi va mustaqil fikrlashiga sezilarli ta’sir ko‘rsat-
gani aniqlangan. Misol sifatida maktabda kreativ yondashuv asosida “Geometriya” darsini tashkil etishni ko‘rib 
chiqaylik. Bu yerda “Ko‘pburchaklar yuzasi: real hayotdagi qo‘llanilishi” mavzusi olinadi. Dars “Loyiha asosi-
dagi dars” sifatida tashkil etiladi. O‘quvchilarga dastlab real hayotda (masalan, bog‘da joylashgan gulzorlar, 
binolarning poydevorlari, gilam naqshlari) uchraydigan ko‘pburchak shakllari haqida tasviriy va grafik ma’lu-
motlar beriladi. O‘qituvchi onlayn manbalar yordamida geometriyaning hayotdagi rolini tushuntiradi. An’anaviy 
darsda odatda faqat formulalar va hisob-kitoblarga e’tibor qaratiladi. Kreativ darsda esa o‘quvchilar o‘zlari rasm 
chizib, tuzilmalarni yaratib va uning geometrik parametrlarini (masalan, perimetr va yuza) topish orqali bilimni 
amaliyotda mustahkamlashadi.

O‘quvchilarga quyidagi topshiriq beriladi: “Maktab hovlisidagi o‘tirish joylarini (skameykalar), gulzorlar 
yoki sport maydonchalarini o‘lchab, ularning geometrik shaklini aniqlang va yuzasini hisoblang.” Gruppalarga 
bo‘lingan o‘quvchilar real o‘lchov asboblari bilan tashqariga chiqib, o‘lchov olib, hisob-kitob qiladi va natijani 
ko‘rgazmali tarzda taqdim etadi.

Darsdan so‘ng o‘qituvchi quyidagi savollar bilan so‘rovnoma o‘tkazadi:
• “Bugungi dars sizga nimani o‘rgatdi?”
• “Faqat formula o‘rgangan dars bilan bugungi dars o‘rtasida qanday farq bor?”
• “O‘zingizni mustaqil tadqiqotchi sifatida his qildingizmi?”

O‘quvchilarning ko‘pchiligi (masalan, 85%) “Geometriya menga endi qiziqarli tuyuldi”, “Shaxsan amalda 
ko‘rib, o‘lchash juda yoqdi” kabi fikrlar bildiradilar. Ushbu misol maktabdagi o‘quv jarayonida ham kreativ 
yondashuvlar – ya’ni real hayotga bog‘lash, guruhda ishlash, mustaqil kuzatish va hisoblash – o‘quvchining 
faolligini, mantiqiy fikrlashini va matematik bilimni hayotga tadbiq qilish ko‘nikmasini rivojlantirishini ko‘rsatadi.

Tahlil va natijalar
Tajriba o‘tkazilgan maktabda 8-sinf o‘quvchilari bilan “Yuzalarni o‘lchash va taqqoslash” mavzusida kreativ 

yondashuv asosida geometriya darsi tashkil etildi. O‘quvchilarga real buyumlar yordamida yuzalarni aniqlash, 
chizmalar asosida shakllarni modellashtirish va o‘z xulosalarini taqdim etish topshirildi. Bu usul ularning faol-
ligini sezilarli darajada oshirdi.

Kreativ topshiriqlar (masalan, parta yoki doska yuzasini o‘lchash, chizmalarni grafik ko‘rinishga o‘tkazish) 
orqali o‘quvchilarda nafaqat formulalarni qo‘llash, balki ularni tushunish, o‘zgartirish va amaliyotda tatbiq etish 
ko‘nikmalari rivojlandi. Bu yondashuv an’anaviy usullar bilan solishtirganda o‘quvchilarda matematik tafakkurni 
chuqurlashtirishga ijobiy ta’sir ko‘rsatdi. Eksperimental guruhda (kreativ yondashuv asosida o‘qitilgan sinf) 
darsdan so‘ng o‘tkazilgan nazorat ishlarida o‘zlashtirish darajasi nazorat guruhiga nisbatan 23% ga yuqori 
bo‘ldi. Ayniqsa, murakkab shakllarning yuzasini aniqlashda, formulalarni to‘g‘ri tanlash va yechimni asoslashda 
sezilarli farq kuzatildi.

Dars yakunida o‘quvchilardan olingan yozma fikr-mulohazalar shuni ko‘rsatdiki, ularning 85% kreativ 
yondashuv orqali o‘tilgan darsni qiziqarli, tushunarli va foydali deb topdi. Ular amaliy topshiriqlar orqali o‘zlari 
mustaqil yechim topganliklarini va bu ularni darsga nisbatan ko‘proq qiziqtirganini bildirganlar. O‘qituvchilar 
bilan o‘tkazilgan qisqa intervyu asosida ma’lum bo‘ldiki, tajriba darsidan so‘ng ular kreativ metodlar dars sama-
radorligini oshirishini va o‘quvchilarda ijobiy ruhiy holatni shakllantirishini tan oldilar. 10 nafar matematika fani 
o‘qituvchisining 8 nafari bunday yondashuvni boshqa mavzularga ham qo‘llashni maqsadga muvofiq deb 
hisoblagan.

XULOSA VA TAKLIFLAR
Tadqiqot davomida olingan natijalar shuni ko‘rsatdiki, kreativ yondashuvlar zamonaviy ta’lim tizimida o‘quv 

jarayonining sifatini oshirishga xizmat qiluvchi muhim omil hisoblanadi. O‘quvchilarning mustaqil fikrlash, ijodiy 
yondashuv va tanqidiy tahlil qilish kabi ko‘nikmalari kreativ metodlar orqali rivojlanadi. Tadqiqotda ta’kidlan-
ganidek, kreativ yondashuvlar nafaqat bilim olishni osonlashtiradi, balki o‘quvchilarning shaxsiy rivojlanishini 
ta’minlaydi. Misol uchun, geometriya darslarida ijodiy metodlardan foydalanish o‘quvchilarda matematikaga 
bo‘lgan qiziqishni kuchaytirgan va ularning geometriyaga oid tushunchalarini mustahkamlagan.

Eksperimental tadqiqotlar shuni ko‘rsatdiki, kreativ yondashuvlarni joriy etish orqali o‘quvchilarning ta’lim-
dagi motivatsiyasi oshdi. Shuningdek, ular mustaqil ishlash va jamoada hamkorlikda muammolarni hal qilishda 
yanada faol bo‘ldilar. Darslarda yangi metodlarni qo‘llash o‘quvchilarning o‘zlarini o‘qitishda ham yuksak moti-
vatsiya va ijodiy yondashuvlarini namoyon qilishlariga imkon berdi. Natijada, o‘quvchilarning umumiy o‘qish 
samaradorligi sezilarli darajada oshdi, misol uchun, geometriya darsida bu ko‘rsatkich 23% ga ko‘tarildi. 
Shuningdek, o‘qituvchilar va talabalar o‘rtasida o‘tkazilgan so‘rovnomalar natijasida, o‘qituvchilarning 78%i 
kreativ yondashuvlar va innovatsion metodlarni qo‘llash zarurligini ta’kidladi. Xorijiy tajribalarda, masalan, Fin -
lyandiya va Janubiy Koreya ta’lim tizimlarida kreativ yondashuvlar STEM (Science, Technology, Engineering, 
Mathematics) yo‘nalishlarida muvaffaqiyatli qo‘llanilgan va o‘quvchilarning o‘qish motivatsiyasini sezilarli dara-
jada oshirgan.

Kreativ yondashuvlarning ta’limda muvaffaqiyatli joriy etilishi va ularning samaradorligini oshirish uchun 
bir qator tavsiyalarni ilgari surish mumkin. Har bir fan, jumladan matematika va boshqa fanlar bo‘yicha kreativ 
metodlarni o‘z ichiga olgan metodik qo‘llanmalar ishlab chiqilishi zarur. Bunday qo‘llanmalar o‘qituvchilarni 
innovatsion metodlarni samarali qo‘llashga o‘rgatadi va o‘quvchilarga turli xil muammolarni kreativ tarzda hal 
qilish imkonini beradi. Masalan, matematika fanida loyihalar, guruh ishlarini bajarish, onlayn platformalar orqali 
interaktiv mashqlar o‘qitish jarayoniga kiritilishi mumkin. O‘qituvchilarni kreativ pedagogika asosida muntazam 
ravishda tayyorlash, ularga zamonaviy pedagogik metodlar va innovatsion texnologiyalarni o‘rgatish muhimdir. 
Bu o‘qituvchilarga o‘quvchilarni faollashtirish, kreativ fikrlashni rivojlantirish va ta’lim samaradorligini oshirish 
imkonini beradi. Shuningdek, o‘qituvchilarning malakasini oshirish bo‘yicha maxsus kurslar tashkil etilishi kerak.

Raqamli texnologiyalarni ta’lim jarayoniga faol qo‘llash o‘quvchilarning motivatsiyasini oshiradi va darslarni 
yanada interaktiv qiladi. Masalan, matematikada geometriya va algebra bo‘yicha vizual simulyatsiyalar, onlayn 
matematik dasturlar va mobil ilovalar yordamida o‘quvchilar darslarni osonroq o‘zlashtirishi mumkin. Raqamli 
vositalar o‘quvchilarga o‘z bilimlarini mustahkamlash, masalalarni tez va samarali hal qilish imkonini beradi. 
Bularning barchasi ta’limda kreativ yondashuvlarning o‘rni va ahamiyatini oshirishga xizmat qiladi, shuningdek, 
o‘quvchilarning shaxsiy rivojlanishiga va zamonaviy ta’lim tizimiga mos keladigan yondashuvlarni joriy etishga 
yordam beradi.

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

